
 

  

ᑐᓴᒐᒃᓴᐃᑦ ᓴᖅᑭᑎᑕᐅᔪᑦ 
ᒫᓐᓇᓵᖅ ᓴᖅᑭᑎᑕᐅᔪᒃᓴᑦ 
 
ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᑦ ᐱᐊᓂᓚᐅᖅᑕᖓᑦ ᐅᑭᐅᖅᑕᖅᑐᒥᑦ 2021ᐊᐅᓛᖅᑎᑦᑎᓂᖓᑦ 

ᑎᓯᐱᕆ 21, 2021    ᔭᓗᓇᐃᕝ, ᓄᓇᑦᑎᐊᕗᑦ  ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᑦ 

 

ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᑦ ᐱᐊᓂᓚᐅᖅᑕᖓᑦ ᐅᑭᐅᖅᑕᖅᑐᒥᑦ ᐊᐅᓛᖅᑎᑦᑎᓂᖓᑦ ᑲᑕᒑᕆᕝᕕᒃ (ᓄᕕᐱᕆ) 20, 2021-ᒥᑦ. ᑲᑎᖦᖢᒋᑦ 8 

ᓯᑯᒥᑦ ᓯᖁᑉᑎᕆᔾᔪᑏᑦ ᐅᑭᐅᖅᑕᖅᑐᒧᐊᖅᑕᐅᓚᐅᖅᑐᑦ ᐅᑭᐅᖑᔪᖅ, ᐃᓚᐅᑉᓗᑎᒃ ᐃᖏᕐᕋᔭᖕᓂᖓᑕ CCGS Jean Goodwill, ᑐᒡᓕᕆᔭᐅᔪᖅ 

ᐱᖓᓲᔪᓂᑦ ᕿᑎᐊᓃᖓᔪᓂᒃ ᓯᑯᒥᒃ ᕿᓚᒥᐅᔪᒥᑦ ᓯᖁᑉᑎᕆᔪᓂᑦ ᐱᔭᐅᓚᐅᖅᑐᓂᒃ ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᓐᓂᑦ 2018-ᒥᑦ.  

 

ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᑦ ᑲᓇᑕᐅᑉ ᐅᑭᐅᖅᑕᖅᑐᖓᓃᑎᓪᓗᒋᑦ ᐱᒋᐊᖅᑎᑦᑎᖃᑦᑕᖅᑐᑦ ᐊᐅᔭᒃᑯᑦ ᐅᒥᐊᕐᔪᐊᒃᑯᑦ ᐊᒡᔭᖅᑐᐃᔪᑦ ᐱᖁᑎᓂᒃ 

ᓄᓇᓕᖕᓄᑦ ᑲᓇᑕᐅᑉ ᐅᑭᐅᖅᑕᖅᑐᖓᓄᑦ, ᐊᒻᒪᓗ ᐱᔨᑦᑎᕋᐃᑉᓗᑎᒃ, ᐃᓚᐅᑉᓗᑎᒃ ᕿᓂᖅᓴᐃᓃᑦ, ᓯᑯᒥᒃ ᓯᖁᑉᑎᕆᓃᑦ, ᐃᑲᔪᖅᑐᖢᑎᒃ 

ᖃᐅᔨᒪᓕᖅᐹᓪᓕᕈᑎᓂᒃ ᖃᐅᔨᓴᐃᓂᕐᒥᒃ, ᑕᕆᐅᕐᒥᑦ ᑐᓴᐅᒪᑎᑦᑎᔾᔪᑎᓂᒃ ᐊᒻᒪᓗ ᐃᖏᕐᕋᔭᒃᑐᓄᑦ ᐱᔨᑦᑎᕋᐅᑎᓂᒃ, ᐃᑲᔪᖅᖢᑎᒃ 

ᓇᐅᒃᑰᕆᐊᖃᕐᓂᕐᓂᖏᓐᓂᒃ, ᐊᒻᒪᓗ ᑕᕆᐅᑉ ᐊᕙᑎᖓᓄᑦ ᐅᐸᓗᐊᓂᕐᓄᑦ. 

 

2021-ᒥᑦ ᐅᑭᐅᖅᑕᖅᑐᒥᑦ ᐊᐅᓛᖅᑎᑦᑎᓂᖃᖅᑎᓪᓗᒋᑦ, ᑕᕆᐅᕐᒥᑦ ᑐᓴᐅᒪᑎᑦᑎᔨᒃᑯᑦ ᐊᒻᒪᓗ ᐃᖏᕐᕋᔭᒃᑐᓕᕆᔨᒃᑯᑦ (MCTS) ᐃᖃᓗᖕᓂᑦ 

ᐃᑲᔪᓚᐅᖅᑐᑦ 159 ᐅᒥᐊᕐᔪᐊᓂᒃ, ᑲᑎᖦᖢᒋᑦ 1,263 ᐃᖏᕐᕋᔭᒃᑐᑦ ᐅᐊᖕᓇᖅᐸᓯᖓᓂᑦ ᑲᓇᑕᒥᑦ ᐅᒥᐊᕐᔪᐊᓂᑦ ᐃᖏᕐᕋᔭᒃᑐᓂᒃ 

ᐱᔨᑦᑎᕋᐃᔨᒃᑯᑦ ᑭᒡᓕᓕᐅᖅᓯᒪᔪᒥᑦ. (NORDREG). ᑖᑉᑯᓇᓂ ᐅᒥᐊᕐᔪᐊᓂᑦ ᐃᓚᐅᓚᐅᖅᑐᑦ ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᑦ, ᐱᖁᑎᓂᒃ ᐅᓯᔪᑦ 

ᐅᒥᐊᕐᔪᐊᑦ, ᐅᖅᓱᐊᓗᖕᓂᒃ ᐅᓯᔪᑦ, ᐊᒻᒪᓗ ᐊᒥᓱᙳᖅᓯᒪᔪᓂᒃ ᐅᓯᔪᑦ. MCTS-ᑯᑦ ᐅᒃᑯᐃᖔᖏᓐᓇᕐᓂᐊᖅᑐᑦ ᐋᒡᔪᓕᕐᕕᒃ (ᑎᓯᐱᕆ) 20, 2021-

ᒧᑦ ᑎᑭᓪᓗᒍ, ᑕᐃᑲᙵᓂᑦ NORDREG-ᑯᑦ ᐱᔨᑦᑎᕋᐅᑎᖏᑦ ᑲᒪᒋᔭᐅᓂᐊᕐᓗᑎᒃ MCTS-ᑯᓐᓄᑦ Les Escoumins, ᑯᐸᐃᒃ-ᒥᑦ 2022 

ᐊᐅᔭᕐᒧᑦ ᑎᑭᓪᓗᒍ. 

 

ᒥᒃᖠᒋᐊᕐᓂᐊᕐᓗᒍ ᓯᐊᒻᒪᖕᓂᖓ ᓄᕙᒡᔪᐊᕐᓇᖅ-19 ᐅᖓᓯᒃᑐᓂᑦ ᐊᒻᒪᓗ ᐊᒃᑐᖅᑕᐅᔪᖕᓇᖅᑐᑦ ᓄᓇᓕᖕᓂᑦ, ᐊᓯᖏᑦ ᐅᒥᐊᕐᔪᐊᑦ 

ᐊᐅᓛᖅᑎᑦᑎᔪᖕᓇᕐᓂᕐᒥᒃ ᐊᔪᖅᑎᑕᐅᔪᑦ ᑲᓇᑕᐅᑉ ᐅᑭᐅᖅᑕᖅᑐᖓᑕ ᓯᒡᔭᖏᓐᓂᑦ ᐊᒻᒪᓗ ᐅᐊᖕᓇᖅᐸᓯᖓᓂᑦ ᑯᐸᐃᒃ ᐊᒻᒪᓗ ᓛᐸᑐᐊ, 

ᒪᓕᒃᖢᒋᑦ ᑲᓇᑕᒥᑦ ᐃᖏᕐᕋᔪᓕᕆᔨᒃᑯᑦ ᐊᑐᕆᐊᖃᖅᑕᖏᑦ, ᐊᑯᓐᓂᖏᓐᓂᑦ ᐊᕗᓐᓂᕕᒃ (ᕕᕗᐊᕆ) 4, 2021 ᐊᒻᒪᓗ ᐊᕗᓐᓂᕕᒃ (ᕕᕗᐊᕆ) 28, 

2022. ᑕᐃᒪᓐᓇᒧᑦ ᐊᕐᕕᓂᓖᑦ (6) ᐅᒥᐊᕐᔪᐊᑦ, ᐃᓚᐅᑉᓗᑎᒃ ᐅᓯᖃᑦᑕᖅᑐᑦ ᐊᒻᒪᓗ ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᑦ ᓯᑯᒥᑦ ᓯᖁᑉᑎᕆᔾᔪᑏᑦ, 

ᑕᓪᓗᕈᑎᓗᒃᑖᒃᑰᖅᖢᑎᒃ (Northwest Passage), ᑕᐅᑐᖔᖅᖢᒋᑦ 8-ᖑᔪᑦ ᐅᒥᐊᕐᔪᐊᑦ ᐅᑭᐅᖅ ᐊᓂᒍᖅᓯᒪᓕᖅᑐᒥᑦ.   

 

ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᑦ ᐃᓚᐅᖃᑕᐅᓚᐅᖅᑐᑦ 22-ᓂᒃ ᕿᓂᖅᓴᐃᓂᕐᓂᑦ 2021-ᒥᑦ, ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᓐᓄᑦ ᐃᓚᒋᔭᐅᔪᑦ 

ᐅᐸᓗᐊᑉᓗᑎᒃ 34-ᓄᑦ. ᐃᓚᒋᔭᐅᑉᓗᓂ ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᑦ ᐅᑭᐅᖅᑕᖅᑐᒥᑦ ᕿᓂᖅᓴᐃᓂᕐᒧᑦ ᑐᕌᖓᔪᓂᑦ, ᑲᖏᖅᖠᓂᕐᒥᑦ 

ᐃᒫᓐᓂᑦ ᕿᓂᖅᓴᐃᓂᕐᒧᑦ ᐅᒥᐊᖃᕐᕕᖓᓄᑦ ᐱᓕᕆᔩᑦ ᓯᑕᒪᓂᒃ ᐊᔪᕈᖕᓃᖅᓴᕐᓂᖃᓚᐅᖅᑐᑦ, ᐅᐸᓗᐊᑉᓗᑎᒃ ᐱᖓᓱᓂᒃ ᕿᓂᖅᓴᐃᓂᕐᓄᑦ, 

ᐊᒻᒪᓗ 854 ᐃᒪᕐᒥᑦ ᒪᐃᓕᓂᒃ ᐅᖓᓯᒃᑎᒋᔪᒧᑦ ᐃᖏᕐᕋᔭᓚᐅᖅᑐᑦ. ᑖᑉᑯᐊ ᐅᒃᑯᐊᓚᐅᖅᑐᑦ ᐊᒥᕋᐃᔭᕐᕕᒃ (ᓯᑎᐱᕆ) 7, 2021-ᒥᑦ ᐊᒻᒪᓗ 

ᐅᒃᑯᐃᕐᓂᐊᕐᒥᔪᑦ ᒪᓐᓃᑦ (ᔫᓂ) 2022-ᒥᑦ.  

 

ᒪᓕᒃᖢᒍ ᑕᕆᐅᕐᒥᑦ ᒥᐊᓂᖅᓯᓂᕐᒧᑦ ᐸᕐᓇᐅᑎ, ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᑦ ᐱᓕᕆᖃᑎᖃᐃᓐᓇᖅᑐᑦ ᓄᓇᖃᖅᖄᖅᑐᓂᒃ ᐊᒻᒪᓗ 

ᐅᑭᐅᖅᑕᐅᖅᒥᐅᑕᓂᒃ ᐃᑲᔪᕐᓂᐊᕐᓗᒋᑦ ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᓐᓄᑦ ᐃᓚᒋᔭᐅᔪᑦ ᐊᑭᐅᖅᑕᖅᑐᒥᑦ. ᓄᓇᖃᖅᖄᖅᑐᑦ ᓄᓇᓕᖕᒥᑦ 

ᐅᒥᐊᕐᒧᑦ ᐃᑲᔪᖅᑐᓂᒃ ᐆᒃᑐᕋᐅᑕᐅᔪᖅ ᑐᕌᖓᔪᒃᑯᑦ, 16 ᓄᑖᑦ ᐅᒥᐊᑦ ᕿᓂᖅᓴᐃᓂᕐᒧᑦ ᐊᑐᖅᑕᐅᖃᑦᑕᖅᑐᑦ ᒫᓐᓇᐅᔪᖅ ᐊᐅᓛᖅᑎᑕᐅᔪᑦ 

ᐅᑭᐅᖅᑕᖅᑐᒥᑦ, ᐱᒋᐊᖅᑎᑦᑎᑉᓗᑎᒃ ᓄᓇᓕᖕᒥᐅᓂᒃ ᐅᐸᓗᐊᓂᐊᕐᓗᑎᒃ ᕿᓂᖅᑕᐅᔪᖃᕆᐊᖃᖅᐸᑦ ᐃᒪᕐᒥᑦ ᖃᓂᑕᖏᓐᓂᑦ. ᑕᓪᓕᒪᐃᑦ 

ᓄᓇᓕᖕᒥᑦ ᐅᒥᐊᑦ ᒫᓐᓇᐅᔪᖅ ᓴᓇᔭᐅᕙᓪᓕᐊᔪᑦ ᐊᒃᓛᕕᒃ, ᓄᓇᑦᑎᐊᕐᒧᑦ, ᐃᒡᓗᓕᒃ, ᓄᓇᕗᑦ, ᑲᖏᖅᓱᐊᓗᒡᔪᐊᖅ, ᑯᐸᐃᒃ, ᓇᐅᔮᑦ, ᓄᓇᕗᑦ, 

ᐊᒻᒪᓗ ᓴᓂᕋᔭᒃ, ᓄᓇᕗᒻᒧᑦ, ᓂᕆᐅᒋᔭᐅᑉᓗᓂ ᐱᐊᓂᒃᑕᐅᓯᒪᓕᕐᓂᐊᕐᓂᖏᓐᓄᑦ 2022-ᒥᑦ. 

 

ᑕᐃᒪᙵᓂᑦ ᑕᖅᖀᓐᓇᕐᔪᐊᖅ 2021-ᒥᑦ, ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᑦ ᐅᑭᐅᖅᑕᖅᑐᒥᑦ ᑲᒪᔭᖃᓚᐅᖅᑐᑦ ᐊᒻᒪᓗ/ᐅᕝᕙᓘᓐᓃᑦ 

ᐃᓚᐅᖃᑕᐅᓚᐅᖅᑐᑦ ᑲᑎᖦᖢᒋᑦ 19-ᓂᒃ ᐱᓕᕆᓂᐅᔪᓂᒃ, ᐃᓚᐅᑉᓗᑎᒃ ᐊᐅᓛᖅᑎᑦᑎᓂᖅ ᓇᓄᖅ ᑕᑎᒌᑦ 2021 ᐊᒻᒪᓗ ᐊᑕᐅᑦᑎᒃᑯᑦ 

ᕿᓂᖅᓴᐃᓂᕐᒧᑦ ᐊᔪᕈᖕᓃᖅᓴᖃᑎᒋᑉᓗᒋᑦ ᐊᒥᐊᓕᑲᒥᑦ ᓯᒡᔭᒥᑦ ᒥᐊᓂᖅᓯᔨᒃᑯᑦ Cutter Healy ᖃᐅᓱᐃᑦᑐᖅ, ᓄᓇᕗᑦ ᖃᓂᑕᖓᓂᑦ. ᐱᓕᕆᓃᑦ 

ᑕᐅᑐᒐᖃᓗᐊᓚᐅᖅᑐᑦ ᐱᓕᕆᖃᑎᒌᒍᖕᓇᕆᐊᒃᓴᖏᓐᓄᑦ ᒐᕙᒪᐃᑦ ᐊᒻᒪᓗ ᐱᓕᕆᐊᓕᖕᓂᑦ ᐱᓕᕆᖃᑎᒋᔭᐅᔪᑦ, ᐊᑕᐅᓯᕐᒥᒃ 

ᐆᒃᑐᕋᐃᓂᖃᕐᓗᑎᒃ ᓄᓇᐅᔪᒥᑦ ᐅᑭᐅᖅᑕᖅᑑᑉ ᑲᑉᔨᖓᓂᑦ. 

 

ᐅᑭᐅᖑᔪᖅ, ᐊᕙᑎᓕᕆᓂᕐᒧᑦ ᐅᐸᓗᐊᓂᖅ ᐊᔪᕈᖕᓃᖅᓴᐃᓂᖃᓚᐅᖅᑐᑦ ᑰᒡᔪᐊᖅ, ᒫᓂᑑᐸᒥᑦ, ᕼᐄ ᕆᕗ, ᓄᓇᑦᑎᐊᖅ, ᐃᖃᓗᐃᑦ, ᓄᓇᕗᑦ, 

ᐊᒻᒪᓗ ᑐᒃᑑᔭᖅᑐᖅ, ᓄᓇᑦᑎᐊᕐᒥᑦ. ᐊᕙᑎᒥᒃ ᐅᐸᓗᐊᓂᕐᒧᑦ ᑐᕌᖓᔪᖅ ᐱᓚᐅᖅᑐᖅ ᐊᒻᒪᓗ ᖃᐅᔨᓴᐃᑉᓗᓂ 38-ᓂᒃ ᑕᕆᐅᕐᒥᑦ 

ᖃᓄᐃᓕᐅᕐᓂᕐᒧᑦ ᐅᓂᑉᑳᓕᐊᓂᒃ, 25-ᖑᔪᑦ ᐱᐅᓯᒋᐊᖅᓯᓂᖃᕆᐊᖃᖅᑎᑦᑎᑉᓗᑎᒃ ᖃᐅᔨᓴᐃᓂᕐᒧᑦ ᐅᕝᕙᓘᓐᓃᑦ ᑲᒪᒋᔭᖃᕐᓂᕐᒧᑦ ᐱᔾᔪᑎᒋᑉᓗᒋᑦ 

ᐱᑦᑕᐅᖏᑦᑐᓖᑦ ᐅᕝᕙᓘᓐᓃᑦ ᐱᑦᑕᐅᖏᑦᑐᓄᑦ ᐅᓗᕆᐊᓇᕐᓂᐅᔪᑦ. 

 

ᑲᓇᑕᒥᑦ ᐃᒪᓕᕆᓂᕐᒧᑦ ᐱᔨᑦᑎᕋᐃᔨᒃᑯᑦ ᐱᐊᓂᑦᑎᐊᕐᓂᖃᓚᐅᖅᑐᑦ ᐅᑭᐅᖅᑕᖅᑐᒥᑦ ᓈᓴᐅᑎᓂᒃ/ᑎᑎᖅᖃᓂᒃ ᐱᑉᓗᑎᒃ. ᑕᒪᓐᓇ 

ᐊᔪᙱᑎᑕᐅᓚᐅᖅᑐᖅ ᑕᕆᐅᕐᒥᑦ ᒥᐊᓂᖅᓯᓂᕐᒧᑦ ᐸᕐᓇᐅᑎᒃᑯᑦ ᐊᒻᒪᓗ ᐃᑲᔪᖅᑕᐅᑉᓗᑎᒃ ᐱᖓᓱᓄᑦ ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᑦ 

ᐅᒥᐊᕐᔪᐊᖏᓐᓄᑦ ᑕᕆᐅᑉ ᐊᓗᐊᓂᑦ ᓄᓇᙳᐊᓕᐅᕆᓂᕐᒧᑦ ᑐᕌᖓᔪᓕᕆᑉᓗᑎᒃ ᐊᒻᒪᓗ ᑳᓐᑐᕌᒃᑯᑦ ᖃᐅᔨᓴᐃᓂᕐᒧᑦ ᐅᒥᐊᕐᔪᐊᖅ ᐃᓚᐅᑉᓗᓂ 

ᐱᓕᕆᔨᖃᙱᑦᑐᑦ ᐅᒥᐊᕐᔪᐊᕐᒥᑦ. ᐃᒪᓕᕆᓂᕐᒧᑦ ᓈᓴᐅᑏᑦ/ᑎᑎᖅᖃᐃᑦ ᐱᔭᐅᓚᐅᖅᑐᑦ ᑲᓇᑕᒥᑦ ᐃᒪᓕᕆᓂᕐᒧᑦ ᐱᔨᑦᑎᕋᐃᔨᒃᑯᑦ 

ᓴᖅᕿᑎᑦᑎᓂᐊᖅᑐᑦ ᐊᒻᒪᓗ ᓄᑖᙳᖅᑎᕐᓗᒋᑦ ᐃᒪᕐᒥᑦ ᓄᓇᙳᐊᓕᕆᓃᑦ ᐊᒻᒪᓗ ᐅᖃᓕᒫᒐᓕᐊᖑᖃᑦᑕᖅᑐᑦ ᐅᑭᐅᖅᑕᖅᑐᒥᑦ ᐃᒪᖏᓐᓄᑦ, 

ᐃᑲᔪᐃᔪᑦ ᐅᓗᕆᐊᓇᙱᓐᓂᖅᓴᐅᔪᒃᑯᑦ ᐊᐅᓚᓂᖏᓐᓄᑦ ᑕᒫᓂ. ᑲᑎᖢᒋᑦ 33,650 ᑭᓛᒥᑕᐃᑦ2 ᖃᐅᔨᓴᖅᑕᐅᓚᐅᖅᑐᑦ ᐅᑭᐅᖅᑕᖅᑐᒥᑦ 

2021-ᒥᑦ. 

 

ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᑦ ᓯᑯᒥᒃ ᓯᖁᑉᑎᕆᓂᕐᒧᑦ ᐅᑭᐅᖅᑕᖅᑐᒥᑦ ᐊᐅᓛᖅᑎᑦᑎᓂᖏᑦ ᐱᒋᐊᒃᑲᓐᓂᕐᓂᐊᖅᑐᑦ ᓄᕐᕋᐃᑦ (ᒪᐃ) 2022-ᒥᑦ, 

ᑭᓯᐊᓂ, ᓯᒡᔭᒥᒃ ᒥᐊᓂᖅᓯᔨᒃᑯᑦ ᑲᒪᔭᖃᐃᓐᓇᖃᑦᑕᖅᑐᑦ, ᐅᑭᐅᓗᒃᑖᕐᒥᑦ ᐅᑭᐅᖅᑕᖅᑐᒦᖦᖢᑎᒃ. 

 

ᐅᖃᐅᓯᕆᔭᐅᔪᑦ 

 

“2021 ᑲᔪᓯᑦᑎᐊᖅᑐᒻᒪᕆᐋᓘᓚᐅᖅᑐᖅ ᐊᕐᕌᒍᐊᓂ ᑖᒃᑯᐊ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ ᐱᓇᓱᐊᖃᑎᒌᖕᓄᑦ, ᑕᒪᓐᓇᐅᒐᓗᐊᖅᑎᓪᓗᒍ 

ᐱᔭᕐᓂᓐᖏᑦᑐᑰᖅᑎᑦᑎᒐᓗᐊᖅᑎᓪᓗᒍ ᓄᕙᒡᔪᐊᕐᓇᖅ-19 ᐋᓐᓂᐊᓇᖅᑐᓂᒃ ᐊᐃᑦᑐᕐᓗᐃᕙᓪᓕᐊᓂᖓ. ᐅᑯᐊ ᑲᓇᑕ ᐅᒥᐊᕐᔪᐊᖏᑦ 

ᐱᓐᖏᓇᖅᑐᓕᕆᔨᒃᑯᑦ ᑲᔪᓯᔪᒥᒃ ᓴᓇᖃᑎᖃᖅᐳᑦ ᐱᓇᓱᐊᖃᑎᒋᓪᓗᒋᑦ ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᐅᑭᐅᖅᑕᖅᑐᕐᒥᐅᑦ ᑐᑭᓯᐅᒪᔪᒍᑦ 

ᐊᔾᔨᐅᓐᖏᑦᑐᓂᒃ ᑐᐊᕕᕐᓇᖅᑐᑰᕆᐊᖃᓲᖑᒐᑦᑕ ᐊᒻᒪᓗ ᐱᔭᕐᓂᓐᖏᔾᔪᑎᔪᓐᓇᖅᑐᑦ ᓄᓇᖓᓐᓂ ᑕᐃᒪᓗ ᑲᔪᓯᑦᑎᐊᕐᓂᐊᖅᐳᒍᑦ ᐊᑑᑎᖃᖅᑐᓂᒃ 

ᑐᓂᓯᓯᒪᔪᓐᓇᕐᓗᑕ ᐱᔨᑦᑎᕋᐅᑎᓂᒃ ᐊᒻᒪᓗ ᐱᓕᕆᑎᑦᑎᔾᔪᑕᐅᔪᓂᒃ, ᐊᒻᒪᓗ ᓇᐅᑦᑎᖅᓱᖅᑎᐅᓗᑕ ᐊᒻᒪᓗ ᐊᐅᓚᓂᖃᕐᑎᑦᑎᑦᓯᐊᕐᓗᑕ 

ᐅᑭᐅᖅᑕᖅᑐᑉ ᐆᒪᔪᓕᒫᖏᓐᓂᒃ ᐊᕙᑎᓕᒫᖏᓐᓂᒡᓗ, ᒫᓐᓇ ᐊᒻᒪᓗ ᑎᑭᓪᓗᒍ ᓯᕗᓂᒃᓴᑦᑎᓐᓄᑦ.” 

 

ᐅᐱᓐᓇᖅᑐᖅ ᔪᐃᔅ ᒨᕆ (Joyce Murray), ᒥᓂᔅᑕ ᐃᖃᓗᓕᕆᔨᒃᑯᓐᓄᑦ, ᑕᕆᐅᕐᓄᑦ ᐊᒻᒪᓗ ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᓐᓄᑦ 

 

“ᖁᔭᓐᓇᒦᕈᒪᔭᒃᑲ ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᑦ, ᐃᓄᐃᑦ ᐊᒻᒪᓗ ᐅᑭᐅᖅᑕᖅᑐᒥᑦ ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᓐᓄᑦ ᐃᓚᒋᔭᐅᔪᑦ 

ᐱᓕᕆᖃᑎᒋᔭᐅᔪᑦ, ᐱᐊᓂᓚᐅᕐᒪᑕ 2021 ᐅᑭᐅᖅᑕᖅᑐᒥᑦ ᐊᐅᓛᖅᑎᑦᑎᓂᖓᓐᓂᑦ. ᑲᓇᑕᐅᑉ ᑕᕆᐅᕐᒥᑦ ᒥᐊᓂᖅᓯᓂᕐᒧᑦ ᐸᕐᓇᐅᑎᖓ 

ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᓐᓂᑦ ᐊᒻᒪᓗ ᐃᓚᒋᔭᐅᔪᓂᒃ ᐱᒻᒪᕆᐅᔪᓂᒃ ᐱᖁᑎᓂᒃ ᐊᒡᔭᖅᑐᐃᑎᑦᑎᓂᖃᖅᑐᑦ, ᕿᓂᖅᓴᐃᓂᕐᒧᑦ, ᓯᑯᒥᒃ 

ᓯᖁᑉᑎᕆᓂᕐᓄᑦ, ᐊᒻᒪᓗ ᖃᐅᔨᓴᐃᓂᕐᒧᑦ ᐅᑭᐅᖅᑕᖅᑐᒥᑦ ᓄᓇᓕᑉᑎᖕᓂᑦ. ᑕᒪᒃᑯᐊ ᐱᐊᓂᒃᑕᐅᓂᖅ ᐊᔪᕋᔭᓚᐅᖅᑐᑦ ᑐᓴᕐᕕᒋᓯᒪᙱᓪᓗᒋᑦ 

ᐊᒻᒪᓗ ᐱᓕᕆᖃᑎᒋᓗᒋᑦ ᓄᓇᖃᖅᑳᖅᑐᑦ ᐃᓄᐃᑦ ᐊᒻᒪᓗ ᐅᑭᐅᖅᑕᖅᑐᒥᑦ ᓄᓇᓖᑦ.” 

 

ᐅᐱᓐᓇᖅᑐᖅ ᐆᒫ ᐋᓕᒐᐳᕋ (Omar Alghabra), ᒥᓂᔅ ᐃᖏᕐᕋᔪᓕᕆᔨᒃᑯᓐᓄᑦ  

 

“ᓴᕆᒪᓱᒃᑐᖓ ᐱᐊᓂᑦᑎᐊᕐᒥᖕᒪᑕ ᐅᑭᐅᖅᑕᖅᑐᒥᑦ ᐱᓕᕆᐊᖃᖅᑐᑦ ᐅᓗᕆᐊᓇᖅᑐᖃᕐᓂᐊᖏᓪᓗᑎᒃ ᐊᒻᒪᓗ ᒥᐊᓂᕆᔭᐅᓗᑎᒃ ᐃᒪᕐᒥᑦ 

ᐃᖏᕐᕋᔭᖃᑦᑕᖅᑐᑦ, ᐊᒻᒪᓗ ᒥᐊᓂᕆᔭᐅᓂᖓᑕ ᑕᕆᐅᑉ ᐊᕙᑎᖓ. ᐱᓕᕆᔪᒪᑦᑎᐊᖅᑐᖁᑎᕗᑦ, ᐱᓕᕆᓂᑯᖃᖅᑐᑦ ᐱᓕᕆᔩᑦ ᐊᒃᓱᕈᖅᖢᑎᒃ 

ᐱᓕᕆᓚᐅᖅᑐᑦ ᐱᒻᒪᕆᐅᔪᑦ ᐱᔨᑦᑎᕋᐅᑏᑦ ᐱᓕᕆᐊᖑᓂᐊᕐᓗᑎᒃ ᓲᕐᓗ ᕿᓂᖅᓴᐃᓂᕐᒧᑦ ᐊᒻᒪᓗ ᓯᑯᒥᒃ ᓯᖁᑉᑎᕆᓂᕐᒧᑦ ᐅᑭᐅᖅᑕᖅᑐᒥᑦ 

ᓄᓇᓕᖕᓄᑦ, ᐊᒡᔭᖅᑐᐃᕝᕕᐅᖃᑦᑕᖅᑐᑦ ᐅᒥᐊᕐᔪᐊᒃᑯᑦ ᐱᖁᑎᓂᒃ.” 

 

ᒥᐊᕆᔪ ᐱᓕᑎᐃ, ᑲᒥᓴᓇ, ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᑦ 

 

“ᐊᒥᓱᐃᑦ ᐊᒃᓱᕈᕐᓇᖅᑐᑦ ᓴᖅᕿᓚᐅᖅᑐᑦ ᑕᐃᒪᙵᓂᑦ ᓄᕙᒡᔪᐊᕐᓇᖅ-19 ᐱᒋᐊᕐᒪᑦ, ᑭᓯᐊᓂ, ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᑦ ᐱᔨᑦᑎᕋᐃᓂᖓᑦ 

ᐊᔪᙱᑎᑕᐅᖏᓐᓇᓚᐅᖅᑐᖅ. ᐅᑭᐅᖅᑕᖅᑐᕗᑦ ᐱᕈᖅᐸᓪᓕᐊᔪᖅ, ᐊᒻᒪᓗ ᐅᑭᐅᓗᒃᑖᖅ ᑕᐃᒪᐅᓂᕗᑦ ᐱᒻᒪᕆᐅᔪᖅ ᐃᓚᒋᔭᐅᑉᓗᓂ 

ᐱᕈᐃᕙᓪᓕᐊᓂᕐᒥᒃ ᐱᑦᑕᐅᔪᒥᒃ ᐱᓕᕆᖃᑎᒌᖕᓂᐅᔪᒥᒃ ᐊᒻᒪᓗ ᐊᑑᑎᖃᖅᑐᒃᑯᑦ ᐱᓕᕆᖃᑎᒋᓗᒋᑦ ᐅᑭᐅᖅᑕᖅᑐᒥᑦ ᐱᓕᕆᖃᑎᕗᑦ. 

ᐃᓚᐅᑎᑦᑎᓂᖃᐃᓐᓇᖅᑐᒍᑦ ᐃᓄᖕᓂᒃ, ᐃᖅᕿᓕᖕᓂᑦ ᐊᒻᒪᓗ ᒦᑏ ᒐᕙᒪᒃᑯᓐᓂᑦ ᐊᒻᒪᓗ ᐱᓕᕆᖃᑎᒌᓂᒃ, ᐊᒻᒪᓗ ᐅᑭᐅᖅᑕᖅᑐᒥᑦ 

ᐱᓕᕆᖃᑎᒋᔭᓗᒃᑖᑉᑎᖕᓂᑦ ᐊᒻᒪᓗ ᐅᑭᐅᖅᑕᖅᑐᒥᑦ ᐊᔪᙱᓐᓂᖃᖅᑐᑦ ᑲᓇᑕᒥᐅᓗᒃᑖᓄᑦ.” 

 

ᓂᐅᓪ ᐅ’ᕈᑭ ᑐᒡᓕᖅ ᑲᒥᓴᓇ, ᑲᓇᑕᒥ ᓯᒡᔭᐸᓯᒥ ᐅᓇᑕᖅᓱᒃᓴᐃᑦ, ᐅᑭᐅᖅᑕᖅᑐᒥ ᓄᓇᓕᖓ 

 

ᑕᐃᒪᐅᓪᓚᕆᒃᑐᑦ 

 
• ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᑦ ᐅᑭᐅᑉ ᐃᓗᐊᓂ ᐃᑲᔪᖃᑦᑕᕐᒥᔪᑦ ᓇᒧᙵᐅᑎᑦᑎᓂᕐᒧᑦ ᐱᔨᑦᑎᕋᐃᓂᕐᓂᒃ ᐱᒻᒪᕆᐅᔪᑦ ᓄᓇᓕᖕᓄᑦ 

ᐊᒡᔭᖅᑐᐃᔪᑦ ᐃᖏᕐᕋᔭᖕᓂᖏᓐᓄᑦ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ ᐊᒻᒪᓗ ᐊᐅᔭᒃᑯᑦ ᑕᖅᕿᖏᓐᓂᑦ, ᐃᓚᐅᑉᓗᓂ ᓄᓇᑦᑎᐊᕐᒦᑦᑐᑦ 
ᒪᑲᓐᓯ ᑰᒃ (Mackenzie River) ᐊᒻᒪᓗ ᒍᕇᑦ ᓯᓖᕝ ᑕᓯᖅ (Great Slave Lake), ᓄᓇᑦᑎᐊᖅ. ᑕᒪᕐᒥᒃ CCGS Dumit ᐊᒻᒪᓗ 
CCGS Eckaloo ᐊᐅᓛᓕᖃᑦᑕᖅᑐᑦ ᒪᓐᓃᑦᖑᓕᕌᖓᑦ (ᔫᓂ) ᐅᑭᐅᓖᑦᒧᑦ (ᐅᒃᑑᐱᕆ) ᑎᑭᖦᖢᒍ ᓄᓇᑦᑎᐊᕐᒥᑦ. 

• ᐱᓕᕆᖃᑎᒋᑉᓗᒋᑦ ᐅᓇᑕᖅᑐᒃᓴᓕᕆᔨᒃᑯᑦ, ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᑦ ᑐᑭᒧᐊᒃᑎᕆᖃᑦᑕᖅᑐᑦ ᐃᒪᕐᒥᑦ ᕿᓂᖅᓴᐃᓂᕐᒧᑦ 
ᐊᐅᓛᖅᑎᑦᑎᓂᕐᓂᒃ ᐱᖓᓱᓂᑦ ᐊᑕᐅᑦᑎᒃᑯᑦ ᕿᓂᖅᓴᐃᓂᕐᒧᑦ ᑐᑭᒧᐊᒃᑎᑦᑎᕝᕕᖕᓂᑦ ᕼᐋᓕᕚᒃᔅᒥᑦ (Halifax), ᑐᕆᐊᓐᑕᓐᒥᑦ 
(Trenton), ᐊᒻᒪᓗ ᕕᒃᑑᕆᔭᒥᑦ (Victoria). 

• ᐊᑯᓐᓂᖏᓐᓂᑦ ᔫᓐ 17 ᐊᒻᒪᓗ ᑲᑕᒑᕆᕝᕕᒃ (ᓄᕕᐱᕆ) 20, 2021 ᐅᑭᐅᖅᑕᖅᑐᒥᑦ ᐊᐅᓛᖅᑎᑦᑎᓂᕗᑦ ᐊᑐᓚᐅᖅᑐᑦ ᐅᑯᓂᙵᑦ: 
• 58 ᓂᐅᕕᐊᒃᓴᓕᕆᓂᕐᒧᑦ ᐃᑲᔪᕐᓂᖅ 
• 11 ᖁᓕᒥᒎᓕᖕᒥᑦ ᓯᑯᓄᙵᐅᖃᑦᑕᖅᑐᓂᒃ 
• ᑲᑎᖦᖢᒋ 42,337 ᒪᐃᓕᓂᒃ ᐃᖏᕐᕋᑉᓗᑎᒃ ᓯᑯᒥᑦ ᓯᖁᑉᑎᕆᔾᔪᑎᓂᑦ  

 

ᐃᓚᒋᔭᐅᔪᑦ ᖃᕋᓴᐅᔭᒃᑯᑦ 
• ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᑦ ᐊᑕᐅᑦᑎᒃᑯᑦ ᐅᑭᐅᖅᑕᖅᑐᒥᑦ ᐊᔪᕈᖕᓃᖅᓴᓃᑦ  
• ᕿᓂᖅᑏᑦ 
• ᐊᕙᑎᒧᑦ ᐅᐸᓗᐊᓃᑦ  
• ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᑦ ᐊᐅᓚᔾᔪᑎᖏᓐᓄᑦ 
• ᐱᒋᐊᕆᑦ ᐱᓕᕆᐊᒃᓴᐃᑦ ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᑦ 
• ᑐᒃᓯᕋᐅᓯᐅᕐᓗᑎᒃ 2022-ᒧᑦ ᓄᓇᒥᑦ ᐊᓐᓇᒃᑐᐃᓂᕐᒧᑦ ᐅᒥᐊᕐᒧᑦ ᐃᓂᒋᔭᐅᓂᐊᖅᑐᒥᑦ ᑲᖏᖅᖠᓂᕐᒥᑦ 
• ᑲᓇᑕᒥᑦ ᐃᖏᕐᕋᔭᒃᑐᓕᕆᔨᒃᑯᑦ ᒪᓕᒐᕋᓛᖏᑦ ᐅᒥᐊᕐᔪᐊᓄᑦ ᐅᑭᐅᖅᑕᖅᑐᒥᑦ 

https://www.canada.ca/en/canadian-coast-guard/news/2021/09/canadian-coast-guard-completes-successful-joint-training-with-national-international-arctic-partners.html
https://www.ccg-gcc.gc.ca/search-rescue-recherche-sauvetage/index-eng.html
https://www.ccg-gcc.gc.ca/environmental-environnementale/index-eng.html
https://ccga-gcac.ca/
https://www.ccg-gcc.gc.ca/careers-carrieres/index-eng.html
https://dfo-mpo-gc8.hiringplatform.ca/38970-search-and-rescue-crewmember-sc-ded-02/126845-poster-personal-information/en
https://www.canada.ca/en/transport-canada/news/2020/05/the-government-of-canada-announces-new-measures-for-pleasure-craft-in-northern-communities.html

ᖃᐅᔨᒋᐊᕐᕕᒃ: 

ᑲᕕᓐ ᓕᒻᑭᐃ       ᑭᒃᑯᑐᐃᓐᓇᓄᑦ ᐃᑲᔪᖅᑏᑦ  

ᑐᑭᒧᐊᒃᑎ ᑐᓴᐅᑎᓕᕆᔨᒃᑯᓄᑦ     ᑕᕆᐅᖅ ᐊᒻᒪᓗ ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᑦ 
ᑎᑎᕋᕐᕕᖓᓂ ᒥᓂᔅᑕ ᐃᖃᓗᓕᕆᔨᒃᑯᑦ, ᐃᒪᕐᒥᐅᑕᓕᕆᔨᒃᑯᑦ    204-984-4715 

613-408-5568       XCA.Media@dfo-mpo.gc.ca 
Kevin.Lemkay@dfo-mpo.gc.ca 
 

ᐊᔾᔨ 

 

ᑎᑎᕋᖅᓯᒪᔪᖅ: CCGS Terry Fox ᒥᑦᑎᒪᑕᓕᒃ, ᓄᓇᕗᑦ 2021 ᐅᑭᐅᖅᑕᖅᑐᒥᑦ ᐊᐅᓛᖅᑎᑦᑎᓂᖃᖅᑎᓪᓗᒋᑦ.  

 

mailto:XCA.Media@dfo-mpo.gc.ca
mailto:Kevin.Lemkay@dfo-mpo.gc.ca

ᑲᑎᙵᖃᑕᐅᓂᖅ 

• ᒪᓕᒡᓗᒋ ᑲᓇᑕᒥᑦ ᐃᖃᓗᓕᕆᔨᒃᑯᑦ Twitter-ᑯᑦ, Facebook-ᑯᑦ, Instagram-ᑯᑦ ᐊᒻᒪᓗ YouTube-ᑯᑦ. 

• ᒪᓕᓪᓗᒍ ᑲᓇᑕᒥᑦ ᓯᒡᔭᒥᒃ ᒥᐊᓂᖅᓯᔨᒃᑯᑦ Twitter-ᑯᑦ, Facebook-ᑯᑦ, Instagram-ᑯᑦ ᐊᒻᒪᓗ YouTube-ᑯᑦ. 

 

https://twitter.com/FishOceansCAN
https://www.facebook.com/FisheriesOceansCanada
https://www.instagram.com/fisheriesoceanscan/
https://www.youtube.com/user/fisheriescanada
https://twitter.com/CoastGuardCAN
https://www.facebook.com/CanadianCoastGuard
https://www.instagram.com/coastguardcan/
https://www.youtube.com/user/CCGrecruitmentGCC

